
Familia da erlijio esnaera egiteko berezko lekua. Haur txikiak familian ematen du denbora gehien,
hortxe aurkitzen du maitasuna, berotasuna..., horregatik esan ohi dugu familia dela fedea pizteko
lekurik egokiena. 

 

Gizakiak jaiotzean sentitzen duen ahultasunagatik. Beharbada,
gizakia da bere kabuz baliatzen eta defendatzen hasteko denbora
gehien behar duen animalia. Haurrak helduen gertutasuna behar
du, elika dezaten, babes dezaten... behar du.

Gizaki orok bizi duen afektu beharragatik. Gizakien bizitzak bere
baitan dituen bizi-beharren artean afektibitatea da lehenengo
lekuan dagoena. Afektua maila ezberdinetan bizi dezakegu
seguruenik, baina guztiak dira beharrezkoak: amatasun-
aitatasuna, bikotea, lagunak... Gizaki batek bere existentziari
lasaitasunez aurre egin ahal izateko maite dutela sentitu behar
du…, eta besteentzat baliozkoa, baliagarria dela, onartzen dutela…
Familian bizi izandako afektibitatea, bizikidetzatik eta odol bereko
elkartetik sortutako afektibitatea da zalantzarik gabe bizitzan
aurrera egiteko bermerik handiena.

Familia da hazteko berezko lekua; bertan, bizitzen ikasten dugu etxekoen
maitasunez inguratuta. Gurasoak izan dira gure lehenengo hezitzaileak, baita
garrantzitsuenak ere. Beraiek eman digute bizia, zaindu egin gaituzte, garen
bezala maite izan gaituzte, ibiltzen irakatsi digute.Beren hoberena eman
digute.

Ziurrenik guztiok izango dugu gure eta anai-arreben haurtzaroko, hazkundeko oroitzapen ugari. Memorian
jasorik geratzen dira gure etengabeko garapenaren ibilbide fisikoa ez ezik, psikologikoa eta espirituala ere.
Gure hazkundeko erreferentzia-eremuak zerikusi handia du familiarekin eta horren atergabeko
zaintzarekin.

Inork ez du zalantzan jartzen familiak gizakiaren hazkuntzan oro har, eta haurraren hazkuntzan, bereziki,
duen garrantzia. Familia da haurra bizi eta garatzen deneko eremu naturala. Hortxe hasten dira lantzen,
zuzen edo oker, nortasunaren arlo ezberdinak. Familia da haurrek bizitzako etapa bakoitzean eskatuko
dien egitekoa, hasieran behintzat, interpretatzen ikasteko eszenatokirik egokiena.

Familian hazten gara1

Gure hazkunderako beharrezko diren ziurtasuna, indarra eta poza familiak
eskaini digula esan genezake.

Guztiok behar dugu ingurune familiarra hainbat arrazoirengatik:

Familian, haurrak eguneroko bizipenak oinarri hartuta, gertakizunak era jakin batean bizitzen eta
begiratzen ikasten du. Jainkoa beti bere ondoan duela antzematen eta entzuten badu, bizitzako
gertaerak Jainkoarekin lotuta azaltzen badira, familian otoitz egiten bada, bere gurasoentzat
Jainkoa garrantzitsua dela ikusten badu, berak halakorik antzematen ez badu ere, gure seme edo
alaba hori poliki-poliki Jainkoaren presentzia bere bizitzan deskubritzen ari den pertsona egiten
ariko gara. Gainera, erlijioaren gaia esperientzia komunitarioa izan da beti. Batek ez du Jainkoa
berak bakarrik bilatzen. Besteen beharra du, haien bilaketen, haien esperientzien beharra. Bestalde,
Jainkoa bezalako errealitate hagitz garrantzitsuarekin topatzeak, ospatzera bultzatzen du gizakia,
eta ospakizunak ez dira inoiz bakarkakoak izaten, beti elkartean bizi ditugu.
 



Lukas ebanjelariak Jesus Jerusalemeko Tenpluan aurkitu zuteneko kontaketarekin amaitzen du
Jesusen haurtzaroko ebanjelioa. Jesusen egiazko Aita Jainkoa dela argi eta nabarmen uztea da
ebanjelariak duen asmoa. Tenpluko eszena horretan bertan, Jesusen bizitza publikoan iragarriko
denaren aurrerapena egingo da.

Ebanjelioak Jesus heldua aurkezten duenerako, hautsiak izango ditu familiako loturak bere
egitekoa betetzeko. Baina oraindik, ebanjelioko pasarte honek nabarmentzen duenez,
ezinbestekoa du haurrak heldutasun fisikoa eta espirituala bere gurasoen aldamenenean,
Nazareten, pixkanaka-pixkanaka jadesten joatea. Mariak, bizitzak bere semeari etorkizunean ekar
diezaiokeenaz pentsatzerakoan duen jarrera zuhurra nabarmentzen da hemen bereziki.
Jesus ez zen heldua eta perfektua jaio bere giza nortasunean, aitzitik, hark ere hazkuntzako
prozesua bizi izan zuen guk bezala "Jesus haziz zihoan, bai jakinduriaz, bai gorputzez, eta
Jainkoak eta gizakiek geroz eta gogokoago zuten". Bera da gure erreferentzia puntua. Nazareten
izandako familia esperientziak eta lagunekin eta auzokideekin izandako eguneroko harremanek
sustatu zuten Jesusen hazkundea.
 

Jesusen gurasoak Jerusalemera joan ohi ziren urtero erromes Pazko-
jaietan. Jesusek hamabi urte bete zituenean, jaietara joan ziren, ohi
bezala. Jaiak amaiturik gurasoak etxera abiatu zirenean, Jesus haurra
Jerusalemen gelditu zen, haiek jakin gabe. Erromeskideen artean
zelakoan egun bateko bidea egin ondoren, haren bila hasi ziren ahaide
eta ezagunen artean. Eta, aurkitzen ez zutelarik, Jerusalemera itzuli ziren
bila. Hiru egunen buruan, tenpluan aurkitu zuten, lege-maisuen erdian
eseria, entzun eta galde; entzuten zioten guztiak txunditurik zeuden
erantzunetan azaltzen zuen argitasunagatik. Ikusi zutenean, harrituta
gelditu ziren gurasoak, eta amak esan zion:
- Seme, zergatik egin diguzu hori? Ikusi zein larri genbiltzan aita eta biok
zure bila!

Bibliak nola adierazten du ...

Jesus, gu bezala, familian jaio eta hazi zen. Ondoren, Jesusen haurtzaroaren berri ematen diguten
kontaketa bakarrenetakoan sakonduko dugu.

Gure giza izatasunaren bereizgarri den elkarte-gizarte alderdiarengatik. Izaki sozialak gara,
komunitarioak. Gure izaerak besteekin bizitzera garamatza. Baina ez litzateke ona familiaren
baitara soilik mugatzea, hau da, elkarbanatzea, hartu-emana, afektibitatea,… bakarrik familian
bizitzea, horrek aberastasuna galtzea ekarriko ligukelako. Gutariko bakoitzak besteak ez dituen
aberastasunak bizi ditu, eta aberastasun horiek elkarrekin bizitzean are eta gehiago aberasten
gara. Gainera, familiak ez ditu gizakiaren behar guztiak -behar sozialak ｪhezkuntza, osasuna,
kultura, festa...ｫ, behar erlijiosoak, behar afektiboak...- asetzen. Pertsonak erakunde edo
instituzio sozialak, politikoak, erlijiosoak, lagunak, bikotea... behar ditu. Horrela bere auzoko,
herri edo hiriko, herrialdeko kide da, eta bat sentitzen da planeta honetako gizateria osoarekin.

Ebanjelioko pasartea: uJesus lege-maisuen arteanv

Gogoeta

Hark erantzun zien:

–Zergatik zenbiltzaten nire bila? Ez al zenekiten nik neure Aitaren gauzetan jardun behar dudala?

Baina haiek ez zuten ulertu zer esan nahi zuen. Jesus beraiekin Nazaretera jaitsi eta beraien menpe bizi
izan zen. Amak gogoan hartzen zituen gertakari guztiok. Jesus haziz zihoan, bai jakinduriaz, bai
gorputzez, eta Jainkoak eta gizakiek gero eta gogokoago zuten. 

Lk グ, ゴギ – ザグ



Jauna, lagundu familiako kide guztiei maitasunez begiratzen, 
eta gutariko bakoitzarengan datzan ontasunaz, zure ontasunaz, jabetzen.

 

Lagundu gure seme-alabak maitasunez begiratzen eta ferekatzen
eta beraiengan zure aurpegia ikusten.

Maitasunez uler ditzagula beren asmatze eta hutsegiteak, beren poztasun eta atsekabeak.
Lagundu denei begiratzen eta isiltasunean eta baterako lanean Zu ikusten.

 

Zure espirituaren argia lagun izan dezagula beti
eta argi egin dezagula zuzen eta egokiaz ohartzeko, 

zure mezua hots egiteko gure zaintzapean utzi dituzun guztien artean.
Jesukristo gure Jaunaren bitartez. 

Amen.

Eta ez giza eta gizarte heziketari dagokoinez bakarrik, baita fede hazkunderako ere. Irakatsi
dizkiguten balioen eta hauek bizitzeko eraren inguruan gogoeta egin, seme-alabei zein kristau balio
irakatsi nahi diegun eta hori egiteko aurkituko ditugun zailtasunez jabetu, horra hor egin beharko
genukeena. 
 

Bikotekideok elkarri diogun maitasunak eta, guraso bezala, seme-alabei diegun maitasunak
lagunduko digu beren heziketa eta hazkuntzan asmatzen. 

Bikotekideok geure arreta maitekiro eta samurra erakutsi behar diegu seme-alabei eta horrela
ikasiko dute beraiek ere guraso, aiton-amona eta anai-arrebei maitasunez eta esker onez beteriko
erantzuna emateko gauza direna. 

Edozein egun egokia izan daiteke familian maitasuna, arreta eta laztanak eman eta jasotzeko. Ez
dago egoerak asmatu beharrik, eguneroko bizitzako edozein egun baita berezia. 

 

Askotan, gizarteak balio jakin batzuk aurkezten dizkigu gure seme-alabei
helarazteko eta, ez dira hain zuzen ere, guk benetan eta bakarrik helarazi
nahi dizkiegunak, gizartean, dirua, kontsumoa, indibidualismoa, gorputzaren
gurtza,… lehenesten direlako eta guk beste zerbait nabarmendu nahiko
genukeelako. Gure familiak kristau balioak bizitzea, eta gure seme-alabak
fedean haztea nahi dugu, baina guztia ere ez da esaten dugunaren arabera
izango, gure ereduarekin biziko dugunaren arabera baizik.
Batzuetan gurasook ez dugu dagokigun heziketa-egitekoa ondo betetzen,
ez giza ez kristau eremuan, erosotasunagatik, arazoak izango ditugunaren
beldur edo dagokigun erantzukizuna beste batzuen esku uzten dugulako.
Horren eraginez, jakina, gure seme eta alabek guk onartzen ez ditugun
balioak onar ditzakete eta egunen batean geure baliotzat ere ez ditugu
ezagutuko. 

Sarritan aztertu behar dugu zenbat denbora eskaintzen diegun gure seme-alabei, beren arazo eta
hautuak azaltzen dizkigutenean zein jarrera hartzen dugun eta behar bezala entzuten diegun, zein
ereduz baliatzen garen beraiek hezteko, esaten dieguna gure egintzetan islatzen den ala ez…

Eguneroko bizitzarako ondorioak
Familia eratzen dugunean, etxean, guraso eta senideekin bizi izan ditugun eskemak errepikatzen
ditugu. Ona da bikotekideek familian bizi izandako esperientzien inguruan gogoeta egitea, guzti
horren inguruan hitz egitea: jaso ditugun balioak, positibotzat jotzen duguna, gustuko izan duguna,
aldatuko genukeena, e.a.,… Bion arteko gogoeta honek, gure seme-alabek zer nolako balioak ikastea
nahi dugun, garrantzirik gehiena zeri eta gutxiena zeri ematen diogun pentsatzen eta aztertzen
lagun diezaguke.

